
VIRO ILLVST RISS1M0 AC REVE R E ND IS S IMO

HERCVLI GONZAGAE
CARDINALI MANTVAE

IOANNES BAPTISTA BER .TANVS.

vemadmodvm  in re architectonica eum mihi veluti
scopum proponendum esse putavi , ut , quantum vi¬
rium mearum imbecillitas pateretur , ducem ac ma¬
gistrum Vitruvium sequerer , Te praesertim , Vir
Illustrissime, ac Principe nostro auctore & jubente ,
qui me suarum aedium privatarum publicarumque
curandarum provinciae tum in Vrbe , tum in ditione
tota praeficiendum censuit ; ita non mediocrem in
id curam impendi , ut Vitruvianis quibusdam locis

aliquam lucem afferrem , eaque in bono lumine collocata cujusque captui
accommodarem . Qua in re usus sum in primis eo lumine , quod , cum
de Jonica Voluta simul colloqueremur , e tuo mihi sermone affulsit , quod¬
que suo veluti splendore initia quaedam detexit germanae sententiae , cui
longa aetas simul,  ac pressa in dicendo Auctoris elegantia nonnullas te¬
nebras offuderat , viam aperuit progrediendi porro , ac juvit ad ea probe
intelligenda , ut ego sentio , quae alii aliter exposuerunt . Iam vero mu¬
nus hoc laborum meorum 'in tuo nomine proferre in lucem volui , tam¬
quam fructum a te manantem , fretus ea spe , ut quae radix illum extu¬
lit , eadem etiam emissum ita foveat , ut in posterum exceptus nostrae
huic Mantuana: Vrbi afferre nonnihil ornamenti possit , tamquam incre¬
mentum nescio quod ad coepta grandia , quibus per sexdecim annos prope
crevit in immensum Te auspice ac moderatore non in iis  modo , quae ad
publicarum privatarumque aedium magnificentiam spectant , sed etiam
splendore virtutum cae terar um , in quibus collocata est germana laus &
amplitudo civitatum . Nec mihi videor quidquam facere imprudenter
dum Tibi tractatus edo de Architectura : video enim me , dum id facio,
illum ipsum sequi ducem , quem mihi imitandum proposui , Vitruvium , in¬
quam , non minus in rebus caeteris sapientem virum , quam artis hujus
peritum magistrum , qui suos de Architectura libros dedicavit Augusto ,
ut nemo ignorat , inter principes viros principi summo ; cui , ad animi
certe ornamenta quod attinet , cum nihil ipse concedas , qux Te reddunt

pari



zr8 BERTANVS DE OPERE
pari dignum ' imperio ( ad quem dignitatis gradum ab hoc , quem obti¬
nes , divinitus evehi potes ) meas hafce lucubratiunculas dicare non du¬
bitavi . Illud unum a Te etiam atque etiam peto , ut mihi hanc veniam
tribuas , ut hxc qualiacumque animi in Te mei testimonia exhibeam ;
Tuque illud cogites , quid a me prasstari possit, non quid tua dignum am¬
plitudine videatur ; ac me pro singulari ingenii tui liberalitate tuo patro¬
cinio non indignum putes : qua re sicut nihil ardentius opto , ita fatis
abunde labores meos compensatum iri judicabo.

DE ORDINE
IONICO-

S acrae cedes constant ratione, ac symmetria, quam utramque callereaccuratissime debent Architecti ; ab operis proportione utraque na¬
scitur . Proportio autem est membrorum omnium alterius cum alte¬

ro apta convenientia cum ratione ac symmetriis unicuique secundum ra¬
tam partem distributis . Neque enim potest cedes ulla rationem ac sym¬
metriam partium habere , nisi structura ejus a forma alicujus bene figu¬
rati hominis , ejusque membrorum distributione expressa fuerit . Nam
corpus hominis ita natura finxit , ut facies a summa fronte , quo perti¬
nent radices capillorum , usque ad imum mentum sit pars decima totius
corporis • manus palma ab ejus junctura ad medium extremum digitum
tantundem . A summo autem vertice capitis usque ad imam partem menti,
si fiat dimensio , octava pars invenitur ; atque a summo vertice ad imas
cervices tantundem . Faciei altitudo tres habet sibi invicem proportione re¬
spondentes mensuras , cujus pars tertia a summa fronte , capillorumque radi¬
cibus usque ad supercilia est , tantundem a superciliis ad imas nares , item-
que a naribus ad mentum tantundem . Pes hominis sexta sui corporis pars est:
cubitus vetus , sive ulna , quarta pars est corporis justce magnitudinis -, cu¬
bitus fex palmos continet , palmus autem digitos quatuor , ut infra osten¬
detur . Cxtera quoque membra suos habent commensus proportionis . Col¬
lum enim dimidia facies est , cujus dimensio, de qua modo diximus , mc-
dulus erit totius corporis . Ergo ab imo collo ad imum pectus unus mo¬
dulus est ; ab imo pectore ad umbilicum , modulus unus ac dimidius ; ab
umbilico ad testium radicem modulus unus , iplaque testium radix tertia
pars moduli : ab ipsa autem radice usque ad genu moduli duo ; genu vero

tertia



IONICO VITRVVIANO. 329
tertia pars moduli unius est , ab eoque usque ad pedis talos moduli
duo ; a talis ad imam pedis partem tertia pars moduli unius . Latitudo
pectoris ulique ad lacertorum juncturas continet modulos duos ; a junctu¬
ris autem illis ad cubitum modulus unus intercedit cum duabus unius mo¬
duli quartis partibus ac dimidia : a cubito ad juncturam manus modulus
unus ac dimidius ; manus vero ipsa eo , quo diximus , pacto dimensa mo¬
dulus unus est : quibus proportionis commeniubus veteres celebres-
que Statuarii & Pictores usi sunt , magnasque laudes & infinitas
sunt alsequuti . Ita sacrae quoque aedes ad universam magnitudinis sum¬
mam ex partibus singulis convenientislimum habere debent commen-
siium relponium , quemadmodum fecisse in humano corpore naturam
conipicimus , cujus rationes nequeunt non esse convenientissimae, atque
abiolutissmae.

E Tsi hac aetate temporum,quemadmodum apud veteres, non soleantporticus excitari in pronao , in postico , atque ad latera sacrarum
aediumj videtur mihi tamen ea res non solum plurimum commodi popu¬
lo afferre , sed etiam cum plurimum elegantiae praeseferre, tum ostentare
magnificentiam , jucundamque spectantium oculis speciem exhibere ; ut
Romanum Pantheum , quod nostri Santa. Maria Rotonda vocant , aedem

& forma & artificio omnium sive sa¬
crarum sive profanarum multo pulcher¬
rimam , intuenti facile patet . Templi
porticus habet in fronte columnas octo
dispositas in modum Pycnostyli , hoc est
spissa ac referta columnatione . Lusty¬
lus a Vitruvio dcicriptus pulcra , con¬
cinna , & commoda columnarum di¬
stributione constat ita dispositarum , ut
intercolumnia imam duarum columna¬
rum crassitudinem , & quartam ipsius
partem capiant , medium vero inter¬
columnium habeat craslitudinem trium
columnarum ; quo sit ut porticus &
figurationis venustum aspectum exhibeat
in vestibulo templi , & lumen tribuat
ornamentis , ac cadaturis subjectis ; cu¬
jus planta Peripteros dicitur ; ejusque
hoc loco ( Fig. I. ) icnographia ap¬

ponitur .
V u Hujus

IONICO VITRVVIANO, 33 1

H Vjas autem columnarum distributionis in porticu ea ratio est: si con¬stituenda ita sit , ut quatuor in fronte columnas habeat , dividenda
frons est in partes undecim ac lemis , quarum partes quatuor tribuentur qua¬
tuor columnis , tres mediano intercolumnio , quatuor ac fern is reliquis
duobus intercolumniis ; atque hoc pacto commemoratarum undecim par¬
tium ac dimidiae facta distributio erit . Sin vero porticus " fuerit fex co-
lumnarum . , frons ejus dividatur in partes octodecim ; si constituatur
columnarum octo , in partes distribuatur viginti quatuor ac lemis : utro¬
vis autem modo stat , ex iis partibus sumatur una , eaque erit mo¬
dulus . Medianum intercolumnium sit trium modulorum ; reliqua autem
omnia sint duorum modulorum & quarta: unius moduli partis ; atque ita
distributae partes omnes erunt juxta regulam superius traditarq . Columna¬
rum altitudo erit modulorum octo & dimidiatae partis unius moduli , ut
patet in apposito Schemate 1 . ,

C Olumnae etiam,qua:in angulis porticus collocabuntur,facienda:sunt-reliquis crassiores ex sua diametro quinquagesima parte , quippe quae
aere c-ircumdatae graciliores Ipectantium oculis videantur . Quod ergo fallit
oculos , illud est ’ ratione exaequandum. Sed crassitudo summarum colu¬
mnarum sub taenia , qua: est sub astragalo , videtur in hunc modum fa¬
cienda , ut si columna sit ab minimo ad pedes quindecim , ima ejus cras¬
situdo dividatur "in partes lex '3 quarum quinque summae columnae tribuan¬
tur : 'quae vero a pedibus quindecim ad pedes viginti , imus illius scapus
dividatur in partes fex , & lemis , quarum pars una dematur a lumma
columna : pariter columnae a viginti pedibus ad pedes triginta truncus
imus in septem partes .dividatur , earumque fex summa contractura fiat :
quae aurem columnae a pedibus triginta ad quadraginta altae fuerint , earum
crassitudo ima dividatur in partes septem ac dimidiam , quarum fex &
dimidiam habebit summa contractura : par iterque columnarum , quae a
pedibus quadraginta ad quinquaginta fuerint altae , imi scapi dividi in
partes octo debent , & ex iis partes septem summo scapo tribui . Si quae de¬
mum his etiam altiores columnae fuerint , eadem ratione illarum contra¬
ctura fieri debet , dum lateribus ad perpendiculum respondeant , idque
fiet ob altitudinis intervallum : nam propter distantiam rem incertam ocu¬
lus refert ) ac proinde quod distantia tollit , id Architecti prudentia sup¬
pleat oportet . Contra vero videndum est in Pycnostylo , cujus interco¬
lumnium unius & dimidiata: columna: crassitudinem accipit , ut colu¬
mna: decem modulorum fiant , ne propter crebritatem & frequentiam
adjectionum earundem columnarum tumidam ac invenustam speciem
essiciat. i .

V u 2 Ac

ACsi jaciantur fundamenta, ubi solidum non inveniatur, sed in locopalustri , tunc effodiatur humus quam alte fieri potest ; deinde pali
crassiores sastigiati , ferreis etiam , si opus fuerit , fistucis crebro ictu ma-
gnaque vi adigantur in fundamenta , comminutoque carbone , quo ab imis
palorum partibus injecta: calcis arceantur injuria: , eorundem palorum in¬
tervalla impleantur ', qui pali , si alnei fuerint , aut robustei , aut oleagi¬
nei , aut falicei , operi erunt valde utiles , eoque utiliores , si virides ,
ac tum ca:si fuerint , cum manus operi admovebitur .

Fig. III.

t > f ^ Radus , qui in templi fronte
I V 'X  fient , impares esse debent
I ( Fig. II . ) ut cum pes dexter

primum gradum in imo ascendat,
pariter primus ponatur in summo
ad Templi aditum ; Matresque fa¬
milias inter ascendendum aeque ve¬
stigia premant . Graduum autem
crassitudines neque majores sint
dextante , hoc est decem digitis ,

i neque graciliores sextante , live
digitis lex , ut facilis ascensus fiat.
Retractiones vero graduum nec
minores uno ac dimidio pede fieri
debent , neque majores pedibus
duobus . Pes palmos quatuor con¬
tinet , palmus digitos quatuor ; ita

' ut pes digitos lexdecim comple-
ctatur : cujus mensura in adjecta
figura ( Fig. III . ) ostenditur ,
apposito etiam graduum iplorum
exemplari.

C Vm in Ionico Vitruvii Ope¬re loca multa offendantur
oblcura captuique difficilia , iccir¬
co latinum Auctoris textum juvat
apponere , quippe cum plurimum
habeat difficultatis ( quod in

posterum faciam , quoties difficile quippiam occurrerit ) ut qui htecfortasse

fortasse legerint , interpretationem nostram cum aliorum interpretationi¬
bus conferentes ; quis Vitruvii mentem melius fuerit assequutus , facile
possint intelligere .

Supraque terram parietes exfiruantur sub columnis , dimidio crasßores , quam
columna sunt futura , uti frmiora fint inferiora superioribus , qua ßereobata
appellantur : nam excipiunt onera . Spirarumque projectura non procedant
extra solidum : item supra , parietis ad eundem modum craßitudo servanda
est. - . '1 Actis eo modo,quo superius dictum est,fundamentis,parietes,hoc est,muri supra terram exstrui debent , quibus colutnnse ac podium imponendum

Actis eo modo , quo superius dictum est , fundamentis , parietes , hoc est,
JL muri supra terram exstrui debent , quibus columna; ac podium imponendum
est i qui parietes ad libellam supremi gradus ante templum struantur , fintque
dimidio crailiores columnis , quae supra ipsos futura; sunt : ea crassitudo ne¬
cessaria est , ut inferiora , quae grave onus excipiunt , firmiora sint supe¬
rioribus -, quae superiora appellantur flereobata,  nostris Piedefiali.  Tam crassi
praeterea parietes illi esse debent ut 'spirarum projectura; , hoc est bases
stylobatarum extra parietum solidum non procedant ; ad eundemque mo¬
dum .crassitudo parietis servanda estv ne columnarum bales ,-' quae Tupra
stylobatas excitandae sunt , projectura sua extra solidum procurrant .'

IAm vero si;Podium, quod nostri appellant Parapetto, faciendum eritinter duos quosque stylobatas , servanda; erunt regulae ha; : uti quadra3
Spira , Trunci , Corona , Lysis , ad ipsum flylobatam qui erit sub columna
spiris , conveniant . Stylobatam ita oportet exaqnari , uti habeat per medium ad¬
jeci/o nem per scamillos impares . Si enim ad libellam dirigetur ' alveolatus oculo
videbitur . Hoc autem uti scamilli ad id convenienter fiant.  Recenset Auctor
hoc loco per ea verba membrorum nomina ., qua; fieri in Podio , ac Sty¬
lobatis debent , videlicet Quadras , quos nostri dicunt Zocchi, quippe cum
fit primum supra parietes membrum • Spiras , quae habent ordines uno
plures , ac Plinthum quadra minorem , qui quadra; ipsi imponitur ; Trun¬
cos , qui sunt inter utrumque columnae ornamentum , inferius ' nempe ac
superius ad podium,,atque ad stylobatas 5: Coronas , qua; ab -architectis , no¬
stris vocantur Gocciolatoj, quibus semper. membrum aliquod ' subnecti de¬
bet ; Lyses , vulgo gulas inversas , & rectas , etsi alibi vocet Auctor
fimas : nimirum simae quidem dicuntur , cum summo fastigio supra
reliqua membra imponuntur , quod fit in frontibus ; tum enim sima
membrorum omnium suprema est , ac rectam gulam significat : qua;
membra modo commemorata si facta in parte inferiore fuerint , at¬
que in parte superiore podii , ut diximus , eadem in stylobatis quoque
fient.

Stylobatx

STylobatx autem fient in hunc modum:lati erunt quaqua versum,quam lati sunt plinthi basium sub columnis , supraque parietes . Ipsorum
basis alta erit dimidia columnas crassitudine , adjecta parte una ac dimi¬
dia ex partibus quatuordecim ipsius crassitudinis columnx : reliquum divi¬
datur in partes septem , e quibus partes tres quadrae tribuantur , cujus
projectura par erit altitudini ; partes dux plintho , cujus projecturae projectu¬
ris quadrae erunt paulo minores ; reliquae dux partes lysi , ejusque labio ex
parte sexta ipsius altitudinis ; tantundem erit ejus astragalus ; illius projectura
erit prope ad extremam plinthum : stylobatarum truncus altitudinem ha¬
bebit saltem columnx crassitudini , ac ut plurimum duplici crassitudini
parem : qui modus altitudinis usurpabitur , prout res postulabit , causa
exempli , ad attollendam deprimendamve columnam aliquam , ut ordo se
habeat apte & concinne ; idque fieri poterit , dummodo tradita ratio , ac
symmetria non immutetur .

Vti qua adjectio in ßylobatis faci a fuerit , in superioribus membris respondeat
symmetria epifiyliorum .P Rxcipit his verbis Auctor, ut symmetrix, quibus superiora epi¬styliorum membra facta fuerint , respondeant adjectioni , qux facta
ad medios stylobatas est ; quam adjectionem paulo ante docuit fieri
per scamillos impares , hoc est parvos gradus impares : quod utrum¬
que hoc modo prxstabitur , videlicet addendo stylobatx trunco sextam
crassitudinis columnx partem , sic ut ejus fextx partis hinc femis ,
ac femis inde trunco apponatur ; tum dividendo dimidiatum ipsum
columnx truncum in partes septem , quarum una cymatio tribuatur ,
quod habebit projecturam supra adjectionem altitudini xqualem : quod
super est , dividatur in partes duodecim , e quibus tres primx fafcix ,
quatuor secundx ( cujus pariter projectura supra adjectionem par erit
eidem adjectioni dimidix ) quinque demum tertix designentur , cujus
projectura reliqux dimidix adjectionis parti xquabitur : eodem modo ,
qux restat , alia stylobatx pars conformabitur . Ac per hxc stylobata fiet
cum adjectione per medium eadem ratione ac symmetria , qua conforman¬
tur epistylia ; proindeque adjectio ipsa concinnabitur , quemadmodum tra¬dit Auctor.

Vti habeat per medium adjectionem per scamillos hnpares .IDest stylobata adjectionem habebit per medium cum parvis gradibus im¬paribus ; cumque suo loco collocatus fuerit alveolatus videbitur , hoc est
speciem vasis exhibebit oculo , vasis instar pedem prxfeferens , ventrem,
& collum . Scamilli autem convenient stylobatx , cum suas ab

epistyliis



IONICO VITRV VIANO. 335
epistyliis derivationes habeant , epistylia vero suas ab ipsis. Corona: tan¬
dem , quae stylobatis addentur , altitudinem habebunt quartam par¬
tem crassitudinis columnae in septem partes divisa: ; e quibus pars una
ac dimidia echino dabitur ad circuli quadrantem *conformato , partes
autem tres coronae cum cymatio tribuentur : quae quidem corona
tantum ( Fig. IV. ) procurret extra
autem tres coronae cum cymatio
tantum ( Fig. IV. ) procurret extra
stylobatam , quantum plinthus ipsa
adjecta stylobatae ; coronae cyma¬
tium sexta ipsius parte altum erit :
gula recta , qua: lysis dicitur , una
cum labio altitudinem habebit dua¬
rum partium ac dimidiae , & tan-
tundem projecturae . Atque hac ra¬
tione , quemadmodum paulo ante di¬
ximus , conformatum stylobatam
egomet vidi in exquiliis prope Di¬

-gn iv.

G Lysis.
I Corona.

L Truncus.
M Adjectio.

vae Mariae Majoris AEdem in hor¬
tis Dominici Blanchini Patritii Ro¬
mani *, qui stylobata etsi tempo-
ris injuriis detritus esset , tamen / \
ornamenta , quae commemoravimus,
omnia referebat *, qua: , secundum Au-

1 U I
R i

ctoris nostri Vitruvii sententiam , hic
descripsi.

PVtavere multi,germanum se Vitruvianae doctrinae intellectum posseconsequi , licet operi numquam manum admoverint ; multi contra de¬
stituti prxceptis artis doctrinam eandem conati sunt exponere : quod neu¬
trum , ut ego quidem puto , fieri ulla ratione potest . Vtrumque , & artem
& opus , fidenter ajo requiri , ut tanti Auctoris docta pariter , & concisa
scripta probe intelligantur : quae dux res quoniam hactenus altera ab al¬
tera dissociata: sejunctxque fuerunt , factum est , ut Vitruvium alii aliter
exposuerint , variasque in iententias illius interpretes abierint , ut Frater
Iucundus , Albertus Durius , Baptista de Albertis , Cxsar Caesarianus, Se-
bastianus Seriius , Gulielmus Philander , Daniel Barbarus , maxime vero
ad ea verba , ubi agens Auctor de gradibus imparibus , per scamillos  ,
inquit , impares.  Quamquam illorum nonnulli sententiam suam non expo¬
nunt , nonnulli verba illa intelligenda esse de stylobatarum a podio ex¬
stantia aslirmate pronunciant : quae hominum opinio mihi sane ( quod cum
bona ipsorum venia dixerim ) videtur non minus a mente Vitruvii , quam

a luce

a luce tenebrae , abhorrere '. Si enim Auctoris verba paulo diligentius per¬
pendere voluerimus , ea tam clara & aperta inveniemus , ut nullo modo
de illa stylobatarum , exstantia accipi posse videantur : fiylobatam  enim , in¬
quit , ita oportet exaquari , uti habeat per medium adjectionem per scamillos
impares; ex quibus verbis facile patet , de nulla re alia Vitruvium loqui,
nili de apponenda stylobatae adjectione , eaque facienda per parvos impa¬
res gradus -, quemadmodum clarius etiam aperit mentem suam Auctor
lib. 3. dum ait : uti qua adjecho in ßylobatis facta fuerit , in superioribus
membris respondeat symmetria epißyliorum; rurfufque lib. 5. ftylobatifque  ,
inquit , adjectio qua fit per scamillos impares , ex descriptione , qua supra
scripta efi in libro tertio , fumatur.  Itaque tum ex illis , tum ex his aper¬
tissime colligitur , Vitruvium non loqui nisi de stylobata ejufque adjectio¬
ne insiar adjectionis epistyliorum facienda -, quemadmodum adjectio istorum
ad modum illius fiet , qua: in stylobatis est . Adjectio porro epistyliorum
limt membra supra ipsa collocata . Mos enim fuit apud veteres pro arcu
trabem columnis imponere ; quare a nostris trabes ejusmodi Architravi
appellantur , ab arcu & trabe delumpto nomine quibus ornatus gratia
adjectionem pariter ligneam per parvos impares gradus factam apposue¬
runt : quos gradus ea ratione ac lymmetria essormarunt , quam tradidit
Vitruvius , ac subinde tradet -, quam formam a flexibili ligno ad duros la¬
pides elegantes architecti postea traduxerunt . Haec pauca dicere libuit ,
quippe cum res postulare videretur , ut perdifficilis ille textus , de quo
paulo ante , captui obvius redderetur.

D Ores,aDoro ipsorum rege sic appellati,quandiu Peloponnesum,&Achajam incoluerunt , templa multa in iis locis more Dorico fabricati
sunt . Postquam autem Ionio duce in Asiam commigrarunt , eamque re¬
gionem , quam occupaverant , appellavere Ioniam , cum vellent aedem
Apollini excitare ( quippe qui universa; Ionia: Deus habebatur ) eam ,
uti viderant in Achaja , constituerunt , Doricamque dixerunt , quod in
Doricorum civitatibus primum factam eo genere viderunt . Hanc igitur
sedem ornare columnis cum vellent , qua: & ferendo oneri essent pares ,
& in aspectu probatam haberent venustatem , neque in promptu essent
symmetria: ulla: ad eam rem satis accommodata: , vestigium virilis pedis
dimensi sunt , quod cum invenissent sextam partem altitudinis in homine,
praebuit ea res occasionem traducendi iymmetrias virilis corporis ad ipsas
columnas ; atque ita scapum simul cum capitulo sexies altiorem crassitudi¬
ne imae columna: fecerunt . Ita columna Dorica virilis corporis proportio¬
ne firmitatem simul aedificio, simul venustum aspectum contuentium oculis
exhibebat . Deinde iidem Iones cum Dianae quoque templum constituere

decrevissent,

decrevissent , quxrentes novi generis speciem, iisdem, ac antea , vestigiis
institerunt , sed pro virili pede pedem puellarem ad imitandum sibi pro¬
posuerunt , utpote elegantiorem & graciliorem ; adeoque fecere columnae
seapum cum capitulo octies ima crassitudine elatiorem ) atque ut altius et¬
iam attolleretur , imo trunco basim quoque supposuerunt pro calceo ; tum
ornatus gratia capitulo concrispatos, ut appellat Vitruvius , cincinnos
dextra ac sinistra affinxerunt , cymatiis & encarpis instar coma: eleganter
dispositae , concinneque calamistrata: frontem ornantes , truncoque toto
strias demiserunt referentes rugas stolarum , quibus Matronae utebantur . Ita
duobus columnarum discriminibus usi , altera nuda specie ac sine ornatu
firmitatem severitatemque virilem , altera eleganti , multiplicique ornamen¬
torum varietate referta mollitiem ornatumque muliebrem imitati sunt .
Posteri vero elegantia subtilitateque judiciorum progressi, modulisque gra¬
cilioribus delectati , columnam Doricam sine basi ima: columnae diametro se¬
pties excelsiorem, Ionicam vero octies & semis fecerunt . Et quoniam ge¬
nus id columnarum a Ionibus primum repertum est , mutuato ab auctori¬
bus nomine, Ionicum merito appellatur.

ETsi Vitruvius lib.3.polliceatur, se traditurum rationem&formamadjectionis , quae fieri in mediis columnis debet postremo libro , quod
tamen ad calcem tertii , ut mihi quidem videtur , praestandum fue¬
rat ) nihilominus conabor ego , cum Vitruviana illa ratio ac forma desi¬
deretur , tum ex Auctoris doctrina , tum ex columnarum per strenuos peri-
tosque Architectos veteres elaboratarum testimoniis regulam tradere , quip¬
pe cum hxc res una ex iis videatur esse , quae in arte marmorea praeci¬
pua: sunt . Multis enim Architectorum placuit , columnas tertia imi scapi
parte ad perpendiculum exigi , reliquis autem duabus tertiis partibus im¬
minui : quae quidem imminutio cum Vitruviana doctrina nullo modo
potest congruere • columnarum etenim contracturas explicans , ealque do¬
cens non temere usurpari , imitandam , inquit Auctor , lib. 4 . arborum na¬
turam esse, qua: crescendo progrediuntur in altitudinem naturali contra¬
ctura peraequata nascentes ad cacumen , ut abies , cupressus , ac pinus , se
quodammodo gravi oneri foliorum , ramorum , fructuumque excipiendo prae¬
parantes ) quod si in iis , quae nascuntur , ita se natura gerit , recte igi¬
tur constitutum est , in altitudinibus , atque crassitudinibus superiora in¬
ferioribus fieri contractiora ; ac proinde , si ita se res habet , nullo mo¬
do potest prima columnae tertia pars exigi ad perpendiculum , cum
idem Auctor praeterea velit , quod in mediis columnis adjicitur , id
plani inter duas quasque strias latitudinem esse, quemadmodum lib. 3.
docet.

X x Crassitudines

Crassitudines striarum facienda sunt  ,
quantum adjeffio in media columna
ex descriptione invenietur.V idelicet crassitudines inter duasquasque strias docet Auctor
tam crassas fieri oportere , quam crassa
est adjectio in media ] columna : quod
tamen dum ait , vult summis columnis
crassitudinis sua: contracturam designari,
etiamsi ipsas ob immanem altitudinem
nihil contrahi oporteret : atque ita qua
ratione columnse creverint , eadem pa¬
riter crassitudines striarum crescent .
Divisa ergo ima columna in partes vi-
gintiquatuor , quae pro striis earum-
que crassitudinibus erunt , ipsae crassi¬
tudines inter duas quasque strias erunt
pares adjectioni in ' media columna -,
quae adjectio paulo minor erit quinta
parte unius ex viginti quatuor illis par¬
tibus , in quas divisa ima columna
est.

FiguraN.(Fig.V.)ea est,dequa paulo ante diximus , in qua
ratio ostenditur facienda : in media co¬
lumna adjectionis : haec autem fiet
hoc modo . Sumpta mensura columnse
imae , eaque ad superiorem traducta,
ibi signum affiges ; tum in partem in¬
teriorem recedendo sextante ejus men¬
sura: , hoc est , hinc semis , & semis
hinc , ibi appones signa 3 quae hinc &
hinc dimidiata pars dividatur in partes
quatuor , qua: facient puncta quin¬
que : deinde columnse longitudo in
partes quatuor secetur , posito que fili
alicujus extremo in imo scapo colu¬
mnse , atque altero extremo ad punctum
alterum in parte superiore producto ,

signataque

signataque linea secundum fili ductum ad primum columnae inferioris qua¬
drantem , tum eodem modo ad secundum , deinde ad tertium atque ulti¬
mum quadrantem , & ad tertium , & ad quartum , & ad quintum pun¬
ctum desinet columnae contractura , hoc est ab uno latere ; ductaque li¬
nea ad imum columnae a quinto puncto , quidquid exstabit in media co¬
lumna , id adjectio appellatur per mediam columnam , ac mensura erit
crassitudinis inter duas quasque strias , quemadmodum superius aje-
bam : atque haec regula transferri ad omnium columnarum adjectiones
debet . Baltheus imae columnae tarn altus erit , quam crassus est Volutae
capituli oculus ; projectura ejus erit toti oculo aequalis. Columnam hac
ratione conformatam Mantuae habemus , quae & paucis cognita est , & sor¬
dibus semiobruta : adest nunc apud Venerabiles Sacerdotes Pretiosi Sangui¬
nis Christi Domini Reparatoris Nostri in Cavedio.

T Ria illa genera striarum,quas adjecta fi¬gura exhibet , varias habent crassitudines,
ut facile est animadvertere . Crassitudines enim
F. ( Fig. VI . ) ex ea columna expressae sunt,
quam secundum imi scapi tertiam partem Ar¬
chitecti nonnulli exegerunt ad perpendiculum,
quae proinde sunt quarta pars ex iis partibus
viginti quatuor , in quas imae columnae divi¬
sus ambitus est : quo fit ut eae crassitudines ,
cum sint grandiusculae , a crassitudine stri¬
arum , quae in antiquis columnis conspiciun¬
tur , plurimum distent ; quod ex eo nascitur,
quia tertia imae columnae pars nihil contra¬
hitur , ut diximus.

Fig. V I.

F igura autemG.(Fig.VII.)crassitudi¬nes habet inter duas quasque strias ex¬
pressas ex adjectione per mediam columnam ab
imo scapo decrescere incipientem facta , quae
paulo sunt minores quinta ex partibus qua¬
tuor & viginti , ut superius diximus ; at¬
que ejusmodi striae ita excavabuntur , ut nor¬
mae in eas conjectae , & circumactae ancones
dextra ac sinistra ora striarum tangant ; acu¬
men vero simul cavo , simul oris aequaliter
sedeat.

Fig. VII.

X x 2 Venit

2 *4

V Enit nunc in mentem , me , cum Romae degerem , quemadmodum
dicetur olim loco suo , forte apud Maximos Romanos Patricios ali¬

quando suisse nescio quae antiquitatis monumenta inspecturum , apud quos
praeter caetera videre contigit partem columnae marmoraee striis , seu ca¬
naliculis caelatam , quorum crassitudines longe ab aliis multumque discre¬
pabant . Nam uni eorum baculus aereus insertus erat , qui , quantum po¬
tui conjicere , inauratus fuerat - in reliquis commissuras detexi in modum
hirundineae caudae conformatas ; ex quo suspicatus sum, ipsis quoque bacu¬
lum ejusdemmodi aliquando inhaesisse: ac probe memini , Hieronymum Genga
Virum tum in Architectura , tum etiam in Perspectiva atque Pictura prae-
stantissimum narravisse mihi , se quoque vidisse partem aereae columnae ju¬
stae magnitudinis , quae & striata erat , & ejusmodi baculos insertos ha¬
bebat , quod minime mirum est , st veterum magnificentiam spectemus . Iam
vero in eo trunco , quem ego vidi , canaliculos numeravi solum viginti j
eorumque uno in partes octo & fern is diviso , quatuor partes & dimidia
canaliculum constituebant ; duae baculum , a: duae una hinc

( Fig , VIII.

una inde
duas taenias . Atque ex
hoc genere , & hac ratione
conformatas columnas e-
gomet adhibui , quibus
duo Majoris Mantuani
Templi pneumatica or¬
gana innituntur , quas¬
que apposita Figura
( V . Fig . VIII . ) refert.

S

A. Apophige.
B. Torus.
C. Supercilium.
D . Scotia.
E. Astragalus .

F. Plinthus

Fig. VIIII.

.2 T
t A. 1(i r  B

i

i

P

I basis Ionica ex Vi¬
truvi i descriptione fa¬

cienda fuerit , ea in hunc
modum conformabitur :
dimidia columnae, crassitu¬
do erit basis altitudo •
ejus latitudo ac longitudo
tanta erit , quanta est to¬
tius scapi crassitudo,addita
praeterea quarta &octava
parte ejusdem crassitudi¬
nis : tum ( Fig. VIIII.
Basis T ) divisa in par¬
tes septem , praeter ejus

plinthum,

plinthum , qux tertia pars erit altitudinis basis, ex iis tres toro sub co¬
lumna , quem vulgo vocant Bafione  tribuentur j  quatuor reliqua» dividan¬
tur xqualiter , una scotia erit , quas rursus in partes quatuor secta , una
fiet astragalus , vulgo Bafloncino; altera duobus superciliis dabitur , inter
qux scotia fasta ex parte reliqua interjicitur : pars altera dividatur pari¬
ter in partes quatuor , ita ut omnes sint partes octo ( qux Vitruvii mens
est ) altera alteri baculo , altera duobus superciliis , reliqux ascribantur
scotix , quem alio nomine Latini Trochilum quoque dixerunt , Itali vulgo
Cavetto . Projectura bacillorum ad vivum balthei fit sextadecima cralsitudi-

nis columnx pars , qux proinde futura octava pars est altitudinis ipsius
basis ; qux projectura projecturx tori par erit , ac projectura tori par
ipsius alitudini .

P Lerisque Architectorum magnopere displicuit hoc modo conformata
basis-, idque opinor ego factum ex eo fuisse, quod ipsis crassior xquo

torus videretur . Ego vero sic sentio , animadvertendum esse , quemadmo¬
dum apud Musicos fi una tantum chorda tangatur , etiamsi probe conso¬
net cum reliquis , concentum nullum edit jucundum auribus , idem in
basi Ionica contingere , qux ipsa sola venustam speciem prxseferre nequit,
etiamsi cumulate suisque numeris perfecta fit j quemadmodum in eo
schemate licet conspicere , in quo scapus capitulo subest, visitur etiam epi¬
stylium , zophorus , corona , ac stylobata.

N Vnc de Ionico capitulo agemus,quod symmetriis hisce deformabi¬
tur . Dividatur imus columnx scapus in partes duodeviginti , adje¬

cta prxterea parte una , ut omnes sint novendecim ; abacus tantum ha¬
bebit longitudinis ac latitudinis ; crassitudo autem capituli cum volutis erit
dimidius abacus.

Recedendum autem efl ab extremö abaco in interiorem partem frontibus voluta¬
rum parte duodevigefima , & ejus dimidia .

A Nimadvertere hoc loco oportet, ab Auctore extremum abacum dici
angulos abaci ; atque hxc mens ejus est , ab angulis abaci recedendum

esse in partem interiorem frontibus volutarum ( ita enim loquitur ) parte
una ac dimidia ; qux interjunctio erit versus oculum ipsarum volutarum.

I Am vero etiam atque etiam cavendum hoc loco est, ne in eum erro¬
rem incidamus , in quem lapsi nonnulli Architecturx prudentes sunt ,

qui allatum textum in hanc sententiam accepere , ut putarent receden¬
dum esse in partem interiorem ab angulis abaci , qui volutarum frontibus

, imponitur,

imponitur , parte una ac dimidia j hoc est , subeundum esse versus mediam
frontem abaci , atque hic demitti ad perpendiculum lineas , quas cathetos
vocant • quae sane lineae nullo modo ibi possunt consistere , sicut figura O
( Fig. XVI .) demonstrabo . Ait igitur Auctor , ut antea dicebamus , recedendum
esse in interiorem marmoris partem ad perpendiculum parte una ac dimidia,
marmorisque latitudinem majorem esse debere ailignata abaci latitudine , ut
intra ipsum projecturam suam habere cymatium possit, quem echinum vocanr,
nostri Vovolo: ea pars una ac dimidia ad perpendiculum exacta erit abaci cras¬
situdo -, atque ita facti erunt quatuor ipsius anguli , qui ejus extrema erunt.

Et secundum abacum in quatuor fartibus volutarum secundam extremi abaci
quadram linea demittenda, qua catheti dicuntur.

G secundum abacum in quatuor volutarum partibus , hoc est secundum
Js \ . extremam abaci ipsius quadram dimittendae sunt linere , quae vocan¬
tur catheti , quae cadent in quatuor angulos , quos formavimus , abaci , si¬
cut in Figura B. ( Fig. X. ) ostenditur ; quae lineae in partes novem ac
dimidiam dividantur , earum pars una ac dimidia abaco dabitur y ut antea
dixi , octo reliquae volutis.

ABACVS.
Fig. X.

B

Tunc ab linea , qua se¬
cundum abaci extremam
partem demissa erit , in
interiorem partem alia
recedat unius & dimi¬
diata partis latitudine.

P Raeterea ab illa li-

Fig. XI.

i
nea , quae ad per¬

pendiculum demissa est
in angulos abaci , rece¬
dendum est , ac sub¬
eundum in partem inte¬
riorem parte una ac di-

s] midia , hoc est contra
J volutarum frontes -
I y

quae pars una ac dimi¬
dia erit abaci proje¬
ctura lupra volutas ,
quemadmodum in fi¬
gura A. ( Fig. XI . )
demonstratur . Atque
haec linea superius

comme-

commemorata ea est , quae diu multumque Architectorum mentem hacte¬
nus torsit.

D Einde lineae catheti dividantur ita,ut partes quatuor&dimidia subabaco relinquantur , atque in eo loco , qui dividit partes quatuor
& dimidiam ., & tres & dimidiam , centrum signari debet j tum ducenda
rotunda circinatio tam magna in diametro , quam una ex iis partibus ,
quae erit oculi magnitudo ; atque in ea circinatione per transversum agen¬
da linea parallela est , quae oculum in quatuor quadrantes dividet : hanc
parallelam lineam Auctor non nominat aperte quidem , sed tamen ita lo¬
quitur , ut facile illa poisit intelligi , dum inquit tetrantorum.

Tunc ab summo sub abaco inceptum in singulis tetrantorum attionibus dimidiatum
oculi spatium minuatur , donicum in eundem tetrantem} qui efi sub abaco, 'veniat.T Vnc neceste est agere in omnibus singuliique quadrantibus, quosVitruvius tetrantes  appellat . Actio in iis quadrantibus fiet pede cir¬

cini posito supra pun¬
ctum primum , quod
signabitur in primo
oculi quadrante , pe¬
de altero sub abaco,
ac deorsum circuma¬
cto primus quadrans
ibi dimidio oculo im¬
minuetur ., quemad¬
modum in figura T.
( Fig. XII . ) appa¬
ret , atque eodem
modo singuli qua¬
drantes dimidio ocu¬
lo imminuentur posi¬
to circini crure sta¬
bili per singulos sub¬
inde quadrantes in
omnibus punctis , cir-
cumactoque sic aItero
crure mobili nunc sur¬
sum , nunc deorsum
per quadrantes sin¬
gulos , donec ad

eundem

Fi". XII.

eundem quadrantem , qui est sub abaco , deveniatur ; cujus rei Figura I.
( Fig, XIII . ) exemplum exhibet.

( Fig . XIII . ) ’ . ' .

^CYMATIUiW,

ESrmihi in animo*ad umbilicum perducere Ionicam Volutam, de quain superioribus commemoratum est , & quam multi praetermiserunt ,
cauiam afferentes alii quidem , nullo pacto Vitruvi anum textum poste in-
telligi alii vero illum este decursu temporis depravatum ; multi etiam
existimarunt , dedita opera Vitruvium tam obscure de re ea scripsisse, quip¬
pe qui Volutae rite deformanda: rationem penitus ignoraret . Quare ha¬
ctenus plerique in eo conseniere , ut faterentur , se Auctoris verba & in¬
tellectum non assequi, ubi ait : Tunc ab summo sub abaco inceptum in singu¬
lis tetrantorum actionibus dimidiatum oculi spatium minuatur , donicum in
eundem tetrantem , qui efi sub abaco, 'veniat : ac proinde Architecti illi , pro¬
ut ipsis visum fuit , volutam deformaverunt , producentes illam in lucem ,
quo melius per ingenium licuit . Alii autem rati se modo allata Vitru-
viana verba probe intelligere , seque venditantes ingeniose ac perdifficilis
Volutae Ionicae auctores , ejus rationem hoc ferme modo tradiderunt . In
primis quadratum , inquiunt , describere oportet in oculo voluta: , ac per
diagonales ejus lineas puncta duodecim Cgnare : tum quatuor primae

circinationes

circinationes fient ponendo crus fixum circini in quatuor ipsius quadrati
angulis , & crus alterum circumagendo , ut dictum est antea , singulilque
circinationibus singulae contrahentur dimidiata oculi diametro . Atque hacte¬
nus juxta mentem Vitruvii tum circinationes , tum contractiones ipsarum
bene ac recte . Vbi vero ad secunda puncta ventum est , ad formandas
quatuor alias circinationes , collocato circino in commemoratis punctis per
lineas diagonales signatis , ut dictum est , ductisque , sicut antea circina¬
tionibus , Voluta tertia solum diametri oculi parte contrahetur . Deinde
ad quatuor postrema puncta deveniatur , quae reliqua sunt pro quatuor re¬
liquis agendis circinationibus , eademque ratione , ac in superioribus in¬
stituatur actio , atque ita perfecta Voluta erit • postremaeque istae circina¬
tiones sexta diametri oculi parte singulae imminuentur . Ego vero ajo , se¬
cundas has , tertiasque circinationes cum Vitruvianis verbis minime con¬
venire , quae ita habent : in singulis tetrantorum actionibus dimidiatum oculi
spatium minuatur , donicum in eundem tetrantem , qui efl sub abaco veniat :
ex quibus facile patet , Vitruvium praecipere , ut singulis circinationibus
singuli orbes contrahantur dimidio oculi spatio , idque fiat in singulis te¬
trantibus ; quae operatio in hisce tetrantibus circini crure fixo ac mobili
instituetur . Vox tetrantorum  idem significat , ac quatuor orbis , seu alte¬
rius sphaericae rei partes , cujusmodi est circulus Volutae divisus in partes
quatuor , quas Vitruvius appellat tetrantes . Ait autem in Voluta defor¬
manda agendum esse in ipsis tetrantibus , non in lineis tetrantes ipsos di¬
videntibus , quemadmodum libelli nescio qui recens editi docent . Etsi por¬
ro nominet Vitruvius solas lineas cathetos , non autem etiam parallelam
illam , de qua superius commemoravimus , cum de Voluta ageremus , ta¬
cite tamen illam significat : neque enim potest dicere tetrantorum , neque
tetrantes ulli esse possunt sine illa linea , quo secet in puncto cathetum
ad libellam bifariam dividens Voluta: oculum ; qua sectione fiunt in eodem
oculo tetrantes , seu quadrantes quatuor , de quibus hactenus egimus .
Altitudo capituli sic est facienda , ut ex novem partibus & dimidia tres
partes propendeant infra astragalum , qui infra cymatium est , ac supra
summum columnae scapum.

Cymatio addito abaco & canali , reliqua fit pars . Projectura autem cyma¬
tii habeat extra abaci quadram oculi magnitudinem. Pulvinorum balthei ab
abaco hanc habeant projeBuram, uti circini centrum unum cum fit pofitum in
capituli tetrante , & alterum diducatur ad extremum cymatium, circumaCtum
baltheorum ex tremas partes tangat . Axes volutarum ne crafiiores fint , quam ocu  *
li magnitudo : volutaque ipsa stc cadantur , ut altitudines habeant latitudinis

'sua duodecimam partem.
y  y Itaque

I Taque haudquaquam computato abaco&canali,quod reliquum est:( Fig. XIII . ) tribuatur cymatio , quod habebit projecturam extra

( XIII . )

ICANALIS

ASTRAGALUS

frontem , sive quadram abaci , quanta est crassitudo oculi . Balthei , seu
cingula pulvinorum , quos nostri vocant Cartocci , qui medii erunt , &
ipsum abacum ambient , tantum exstabunt , ut posito circini crure in cen¬
tro quatuor quadrantum capituli , crus alterum ad extremam cymatii par¬
tem diductum , & in orbem circumactum extremas baltheorum oras
tangat . Exemplum adest in Figura XV. Axes Volutarum ii sunt, qui circum¬
eunt ipsarum latera frontesque : ii crassiores non erunt magnitudine ocu¬li . Canalis Volutarum sit pars duodecima latitudinis ipsarum.

A Djecta figura(Fig.XIII.)exhibet Volutam ea,qua diximus, ra¬tione elaboratam , ponendo videlicet crus fixum circini bis in sin¬
gulis punctis in oculi tetrantibus signatis : Volutae referunt canalis infra
abacum latitudinem : ipsarum oculi crassitudinem ostendunt astragali cum
ejus taenia : reliqua pars erit cymatio . Axes , qui Volutas circumeunt,
nihil imminuantur , eorumque crassitudines liberum cuique erit facere ,
prout maxime libuerit ; modo tamen ne sint oculo majores , adeo ut in

frontibus

frontibus quidem Volutarum sint pares dimidio oculo , in lateribus vero
oculo integro.

V Ocem hanc Axis  superius commemoratam credidere nonnulli,&
adhuc credunt , accipiendam esse pro Voluts oculo ; neque prae-

ter oculum eam posse quidpiam aliud significare. Ego vero affirmare non
dubito , homines magnopere falli . Vitruvius enim oculum vocat
eam partem , qus in media Voluta est , non axem ; atque ex ejus ver¬
bis , dum ait , Axes 'volutarum ne craffiores feint, quam oculi magnitudo, ma¬
nifeste colligitur , Axem idem non esse cum oculo , sed fasciolam illam ,
qus oculum ipsum ambit , ac Volutas , ut diximus , nec posse aliter ac¬
cipi ; quippe cum ceterorum membrorum omnium nomina cognita habea¬
mus , nullaque pars alia , prster eam fasciolam, sine nomine supersit, nec
alia sit vox , praeter Axem , sine propria significatione, credere juvat , Axem
proprie significare fasciolam illam , qus oculum & Volutas complectitur ,
& hanc Vitruvii mentem fuisse. Non ignoro , illud obiici mihi posse ,
Axem proprie esse lineam illam , quae per centrum mundans sphsrs trans¬
it , suisque extremis circumferentiam tangit , circum quam tota mundi
machina convolvitur ; interim tamen negare nemo poterit , Axem hoc loco
fasciolam illam esse , de qua loquimur.

R Erum potiente Paulo III. Pontifice Maximo, bis forte me Romamcontuli tum addiscendae Architecturae causa, tum etiam ob alias res
ad alia studiorum genera pertinentes ; qua in Vrbe diu noctuque novis
quotidie rebus pervestigandis cum vacarem , die quadam in insulam Ty-
berinam veni . Rhombi figuram prssefert insula , ac secundum amnem
puppis formam nanciscitur : constructa est plurimo ingentique marmore ,
distincto pulcherrimis ornamentis , atque instar navis conformato ; eodem
modo ambitur infula universi . Carinae prope sub puppi affixum conspexi
caelatum ingenti corpore serpentem ; is speciem referebat emergentis ex
amne Tyberi , ac prolabentis in aedem AEsculapii in puppi ipsa constructam,
ubi collocata fuisse dicitur ipsius AEsculapii statua , quae teste Fulvio de
Antiquitatibus Vrbis Romae, ex oppido Epidauro advecta mari fuerat , ac
in ejus navis puppi posita . Ibi visuntur hodie horti , quos vocant Fra¬
trum Sancti Bartholomaei , ubi apparent adhuc commemorati templi vesti¬
gia , e cujus reliquiis Gelasius 11. Pontis. Max. D. Bartholomso aedem
excitavit . AEdem hanc adii una cum Georgio Ghisio Mantuano , viro in
paucissimis hac state peritiffimo tum in sris cslatura , tum in multis
aliis artibus . Ibi postquam plurima Ionica capitula conspeximus ingenti¬
bus suffulta columnis , consilium cepimus ea propius contueri . Arrepta

Y y 2 igitur

igitur praelonga scala in altum scandi , ac prae cae teris oculos conjeci iit
quoddam capitulum , quod frontes abaci quadratas habebat , quemadmo¬
dum eas describit Vitruvius , planosque Volutarum oculos , quibus lignata
inerant qua tuor puncta in qua tuor oculi quadrantibus ; quas puncta tum
quidem haud intellexi in quem finem fuerint impressa ; intellexi autem
postea , quam mihi luculentissime patefacta sunt per virum illustrissimum
Cardinalem , ut ab initio dixi , loca multa de Voluta capituli Ionici a
Vitruvio descripta , quae multum obscuritatis habebant , intellexi , inquam,
ea puncta ad agendas Volutae circinationes apposita fuisse , quemadmo¬
dum in figura superiore de primo puncto primaque circinatione osten¬sum est .

Fig. XIV. I

D

Am vero figura ^ ( Fig.
XIV. ) ostendit retra¬

ctionem baltheorum , pro¬
jecturam echini atque a-
stragali , cavum quoque ca¬
nalis Volutarum , crassitu"
dinemque lummae columnae’
quae Volutarum cavo re¬
spondet . Exhibet praeterea
figura eadem latus capitu¬
li , & abaci projecturam ,
axes etiam in lateribus ,
qui , ut dictum est , cras
liores non debent esse oculi
magnitudine . Baltheus ,
qui pulvinum ambit , tam

latus erit , quam abacus : pulvinus foliis, aut piscium squammis, scalpatur.
Ac quoniam saepe contigit , ut nonnulla solum adumbrata pulcherrima vi¬
derentur , deinde insculpta nullam venustatem praeseferrent ; contra vero
quaedam viderentur invenusta , dum essent delineata , quae ad opus tradu¬
cta pulcritudinem , elegantemque aspectum intuendum oculis exhibuerunt
( quod ex eo sit , quia adumbratio rerum lineis constat , quae in opere
& scalptura dimidio majores evadunt ) diligenter id cavere oportet , ne
facile in errores prolabamur . Ergo etiamsi abacus adeo simplex adumbra¬
tus deficere videatur , axesque aequo majores appareant , contra tamen in
opere ipso utrumque continget . Si tamen libuerit , undula inversa fieri
poterit in frontibus abaci , quemadmodum fecere multi , ac fieri passimassolet .

Ex

EXfiguraS. (Fig.XV.) colligitur latitudo ac longitudo abaci,
projectura echini ab ipso abaco ; praeterea projecturae baltheorum ,

qui pulvinos cingunt ; tetrantes etiam capituli , in quorum centro , ut

Fig. XV.

dixi ; collocandus circinus est ad describendam astragali & echini cir¬
cumferentiam ; projectura denique baltheorum , quae echini projecturae
reipondet.

C Vm superius pollicitus sim, ostensurum me adjectam figuramO
( Fig. XVI. ) libuit e regione figuram appingere 3 ut alterius

bonitas' , alterius errores facilius detegi possent . Iam demissas ad
perpendiculum lineas in locum abaci , quo modo fastum est in

figura

figura Z ( Fig. XVII . ) ajo,
nullo modo posse bene ha-
bere . Siquidem illa: lineae
oculos ac .Volutas ita alteros
alteris admovent , ut echi¬
nus cum projectura a Vitru¬
vio assignata inter Volutas
excipi nequeat ; ac si , quem¬
admodum oportet , echino
circumferentia sua tribuatur,
depressa: fiunt Voluta: singu¬
la: oculi magnitudine , ne¬
que oculi ipsi transire per
baltheos possunt , occurren¬
tes sibi mutuo per rectam
lineam j ac si ab ipsis demit¬
tantur linea: ad imum colu¬
mna: truncum , hunc illae di¬
midiato oculo hinc & hinc
subeunt , quod fit absurde .
Quare membra singula de¬
pressa atque angusta evadunt,
quod licet in figura O in¬
tueri . Cujus rei si quis cer¬
tior fieri cupiat , is sibi fu¬
mat hanc operam , ut ex ar¬
gilla , facilitatis & impensie
minoris gratia , capitulum fin¬
gat , 8c  hinc intelliget , quod
a me dictum est antea , di.
ctum esse verissime: ac mihi
quidem nulla ratione ejusmo¬
di errores detegi videntur
posse, nisi illud , de quo dixi,
experimentum instituatur.

P Orro in capitulis,qua:imponuntur columnis a
quindecim pedibus ad pe¬
des viginti altis , illud est

animadvertendum ,

animadvertendum j ut quantum summae columnae decrescet contractura juxta
regulam alibi traditam , tantundem longitudini ac latitudini abaci adda¬
tur ; item si columnae a viginti pedibus ad pedes triginta , si a triginta
ad quadraginta altae fuerint , idem fiat , hoc est quantum summa columna
crescet , tantundem adjicietur abaco ; qui , utpote totius capituli regula,
eo modo & adjectione auctus , quemadmodum diximus , pro rata parte sii>
gula quoque membra reliqua capituli augebit.

de
ita
ad

A /
C

T Radita forma Eustyli,frontis porticus,distributionis columnarum;habito praeterea sermone , quantum satis esse potuit , de fundamen¬
tis , de stylobatis , de gradibus , de columnis , de striis , de basibus, ac
de capitulis ; reliquum modo illud est , ut de epistyliis , de zophoris,
coronis _, de frontibus & acroteriis verba faciamus . Epistylia ego
( ^ ig. XVIII . ) fient . Si columnae fuerint a minimo duodecim pedum
pedes quindecim ,
altitudo epistylii e- Fig. XVIII.
rit dimidia crassitu¬
do imae columnae ;
si a quindecim pe¬
dibus ad pedes vi¬
ginti alta columna
fuerit , ejus altitudo
distribuatur in par¬
tes tredecim, ex qui¬
bus pars una altitu¬
dini epistylii tribue¬
tur : item si a vi¬
ginti ad viginti quin¬
que pedes , divida,
tur columnae altitu¬
do in partes duode¬
cim ac femis , &
pars una epistylium
in altitudine fiat ;
item si a viginti
quinque ad triginta
pedes , dividatur in
partes duodecim ,
& una pars altitu - q
do fiat epistylii ;

atque

L | /

M j

n ' I

o

A. Sima
B. Cymatium.
C. Corona.
D. Cymatium.
E. Denticuli.

H. Cymatium i

K.. Zophorus,

PG . Epistylium.
L. Cymatium.

M. Fascia.

N . Fascia.

O. F ascia >

atque ita porro ad' eundem modum secundum ratam partem pro mo¬
do altitudinis columnarum faciendas sunt epistyliorum altitudines . Quan¬
to enim altius epistylium , vel quaevis alia res distat ab oculo spe¬
ctatoris , tanto ipsius oculi acies languidior evadit , atque renunciat
rem incertam , & invenustam . Quare quod distantia vel immutat vel
tollit , ut dictum est alibi , id ratione instaurari , atque addi in ope¬
re debet , ut membra certam habeant magnitudinum rationem . Epi¬
stylii crassitudo in imo supra capitulum tanta fiat , quanta erit cras¬
situdo summae columnae sub capitulo ; summa autem epistylii crassitudo
par erit crassitudini imae columnae. Vndula inversa , seu cymatium ,
quod est supremum supra epistylium membrum , pars septima erit ipsius
epistylii , cujus projectura altitudini aequalis erit . Quod reliquum est ex
epistylio , dividatur in partes duodecim , partes quinque fasciae infra cy¬
matium erunt , partes quatuor faicice medianae , reliquae partes tres imae
fasci x.

Z Ophorus autem, nisi scalpantur signa, fiet ejusdem, ac epistylium,altitudinis ; sin vero signa scalpantur , fiet quarta parte altior
epistylio , ut scalptura magis magisque respondeat . Supra ipsum fiat cy¬
matium septimae partis altitudinis zophori , ejus projectura tantundem
erit : cavendum est autem , ne cymatium in ipsa zophori altitudine com¬
prehendatur . Denticulus supra cymatium erit tam altus , quam alta est
media epistylii fascia, projectura ejus , quanta altitudo : denticuli frons
sit altitudinis ipsius pars dimidia ; frons autem ipsa ad perpendiculum in¬
sistet labio scotiae , quae facta fuit supra plinthum basis sub columna . Ca¬
vi inter duos quosque dentes e tribus frontis partibus duas habeant ; den¬
tis cymatium ejus sexta pars erit ; projectura tanta , quanta altitudo :
neque ipsum cymatium in sex commemoratis dentis partibus comprehen¬
sum sit . Corona cum suo cymatio , praeter rectam undulam , par fiat me¬
diae epistylii fasciae; projectura coronae una cum projectura denticuli aeque¬
tur altitudini zophori ad lineam alteram cymatii coronae: idem cymatium
sexta coronae pars erit , quod ab ipsa corona tantum exstabit , quanta est
ipsius altitudo . Figura zophorum habet quarta parte altiorem epistylio .
Sima , quam gulam rectam appellant , sit par altitudini coronae, addita
sine altitudinis parte sexta pro ejus labio ; projectura ejus tanta esse de¬
bet , quanta est altitudo . Figura ipsa adjectionem ostendit factam supra
epistylium .

T Ympanum frontis ita fiet(Fig.XIX.)ut fronte coronae ab extre¬
mo cymatio , quod supra parvam coronam , vulgo Corniccioto  est ,

tota

tota in partes novem distributa , ex iis pars una altitudo tympani consti¬
tuatur . Tympanum , ornatus gratia , habeat illa membra omnia , quibus
praedita corona est , eandemque altitudinem . Sed illud animadvertere hoc

( Fig . XIX . )

ACROTERIA ..

loco oportet , si tympanum sive frons imponenda coronae sit , coronam
ipsam debere carere sima . Sima enim , seu gula recta , constitui supra co¬
ronam debet , quae fiet in ipsa fronte , quemadmodum apposita Figura
XIX . ostendit.

A Croteria3 quae nostri vocant Pilaßelli3quaeque imponi frontibus de¬bent , hoc modo fient , ut angularia tam alta sint , quantum est
dimidium tympanum , mediana vero angularibus octava parte minora ;
eorum crassitudo tanta , quam crassus est summae columnae scapus . Se¬
quens Figura V ( Fig . XX . ) coronas exhibet , zophorum pulvinatum , epi¬
stylium , capitulum , basim , ac stylobatam . Lineae mortuae ( ut appellant )
punctis descriptae convenientiam ostendunt projecturarum inter se ; quae
sane conjunctim admirabilem praeseferunt speciem venustatis . Adjectio , seu
venter , qui in medio zophoro fiet , erit crassitudinis imae columnae pars
duodecima.

Z z Scias

SCias velim, benigne Lector, eagenera coronarum , zophori , epi-
Itylii , capituli , balis , stylobata: ,
quadrae, graduum Ionici ordinis , quae
hactenus descripta sunt , experiendi
gratia me nec semel , nec uno in loco
hic Mantuae usurpasse , praesertim ve¬
ro in foribus aedis meae, qua: ex Ia¬
pide , quem vocant Bro/tzo , quique
apud Divum Ambrosium in Agro Ve¬
ronensi reperitur , constructae sunt .
Ostii ea est conformatio , ut ad dex¬
teram gradus habeat a Vitruvio de¬
scriptos , supraque gradus stylobatam
cum adjectione alibi tradita ; basim
quoque , ac supra basim columnam duos
pedes crassam cum suo capitulo , epi¬
stylio , zophoro , & corona ad eum
modum facta , quo docuimus . Ad lae¬
vam ostii alia columna conspicitur
eorundem membrorum ac diametri -, sed
tum membra , tum columna ipsa secta
bifariam est , ita ut & gradus , &
stylobata , & basis , & scapus , &
capitulum , & epistylium , & zopho¬
rus , & corona , omnino membra omnia
dimidiata sint . Columna constituta est
rotunditate sua ad parietem , sive an-
tam , qua: ibi conspicitur , sic ut
omnes commemoratorum membrorum
projectura: facile appareant . Nomina
quoque singulorum membrorum inscul¬
pta conspiciuntur , qua: descripta a
Vitruvio sunt . Visitur etiam tum re,
tum litteris expressa ratio adjectionis,

'quae columna: facienda est : adsunt &
basis projectura: ; stylobata exhibet
projecturas suas cum adjectione media
fer fcammillos impares  facta ex verbis
Vitruvii , qui modum adjectionis

facienda:

S

facienda; accurate tradit - ex iisdem litteris intelligitur , quaenam sit coro¬
na , quaenam lysis, quinam truncus , quid fit quadra , quid & quanta gra¬
duum crassitudo atque retractio : praeter haec adest ulna hodierna , cubitus,
pes , palmus , digitus antiquus , norma , circinus . Descriptum item est
mortuis , vivisque lineis , capitulum cum abaco quadrato , voluta , oculus
cum tetrantibus , quibus quatuor insunt signata puncta ad explicandas Vo¬
lutae circinationes . Apparet rursus capituli latus , quod ostendit , quinam
sit axis , quaenam abaci , quaenam echini projectura , quinam cavus ca¬
nalis . Ad haec contractura demonstratur summae columnae , & crassitudo
imae; ac totum id in cum finem , ut hinc quidem praecepta , hinc autem
opus ipsum oculis subjiciatur ; ex quo percipitur partium inter se com¬
mentus , ac symmetria . Cernere licet etiam pulcherrimas Volutas a co¬
lumnae scapo liberas & expeditas . Nihil vero dicam , quam bene , quan¬
toque artificio superioribus inferiora membra respondeant , quod ex multi¬
plici linearum varietate luculentissime patet . Adest & Ionicum ostium li¬
neis ac nominibus membrorum suorum distinctum cum omnibus latinis vo¬
cibus a Vitruvio desumptis, qui ejusmodi ostii conficiendi rationem tradit;
quod si quis attentius inspexerit , atque ad artis praecepta revocaverit , fa¬
cile intelliget , musicis omnibus rationibus numerisque perfectis cumulate
absolutum esse; adeoque in rebus omnibus sapientissime fe se Vitruvium
nostrum gessisse.

A Nimadverti,quosdam, cum altitudinem luminis in ostio Ionico perVitruvium delcripto vellent facere , cepisse ipsius partitionem a la¬
cunaribus , quemadmodum ait textus Vitruvianus . Sed ii lacunaria ibi
signaverunt , ubi nullo pacto signari poterant ; quo factum est , ut perpe¬
ram ostium fieret , ejufque corona justo altior esset, neque ilii membrum
ullum responderet . Oppositum enim docet Auctor , dum inquit:

Vti corona, summa, qua supra antepagmentum superius imponitur, aqtte librata
fit capitulis summis columnarum, qua in pronao fuerint .

Q Vx  verba quoniam non in eum sensum accepta sunt, in quem de¬buerant accipi , visus est erravisse Vitruvius , quemadmodum ob
eandem causam in aliis quoque locis ab imperitis ignorantiae arcessitur .
Atqui si suam ipse praeiens agere causam posset , palam profecto faceret,
quae a se dicta sunt , eile dicta prudentius , quam nos intelligimus , quem¬
admodum ubi agitur de lumine ostii Ionici , cujus latitudo ad opus Dori¬
cum translata est , ac, Dorici ad Ionicum . Quare cum ipse non intersit,
dabis mihi hanc veniam , ut quo melius potero , ejus causam tuear in
hoc Ionico opere , quod & cupio facere , & faciam, Superis bene juvantibus,

Z z 2 in

in aliis etiam ipsius de Architectura libris , quorum difficilioribus obscur-
rioribusque locis studebo pro virili lucem afferre . Ajo itaque , lacunaria a
nonnullis assignata supra rectam gulam , quas est supra coronam , zopho¬
rum , epistylium , & columnas intra templum , nulla ratione posse eo loco
consistere. Si enim templa in parte interiori tres habeant naves , live de¬
ambulationes , erunt lacunaria in duabus navibus ad latera , ac supra co¬
lumnas , quae majorem navim a minoribus secernunt , ut factum conspici¬
tur Mantua: in primario Templo j lacunaria vero mediana: deambulationis
ad tectum usque pertinebunt : idipium enim ratio postulat , cum deambu¬
latio media duplo sit amplior reliquis duabus . Quod si templa suerint
unius deambulationis , lacunaria nullo modo esse ibi possunt , ubi ab ali¬
quibus constituta sunt j oportebit ea describere usque ad ipsum tectum ;
quippe cum unicam solum cellam habeat aedes ; quemadmodum diximus .
Sin autem in ea parte lacunaria sint , ubi summus vertex fastigii in Figura
pag. 330. sumaturque distributio , ut lumen ostii fiat , ab ipsis, & eo loco,
quo diximus , tum Ionicum ostium maxime accedet ad Vitruviana verba,
& cum illis conveniet , ejusque altitudo ( quantum attinet ad ordinem )
altitudini Romani Panthei respondebit . Habet hoc ostium ornatum suum
in parte superiore , quod cum corona imposita columnis porticus concur¬
rit . Quare videtur illud pro certo habendum , ostium , de cujus defor¬
matione acturi fumus , tanto ad sanam Vitruvii doctrinam magis accessu¬
rum , quanto magis ad opera prostantium veterum architectorum accesse¬
rit , quemadmodum de Pantheo diximus.

I Am vero agendum hoc loco est de ostiis Ionicis, quce in hunc modumfient . Altitudo a pavimento usque ad lacunaria intra ipsam odem
( quse lacunaria sunt suprema illa interstitia & lacus inter trabes in elatio¬
re parte tecti ostio respondentes , quorum cavus ibi erit , ubi jam indi¬
cavimus in Figura ad initium Tractatus hujus pag. 330. posita ) ea , inquam,
altitudo dividatur in partes tres & lemis , e quibus partes dux luminis
altitudini tribuentur ; qua: altitudo dividatur in partes quatuordecim ,
quarum una antepagmentorum , qux nostri vocant Pilaflrate , crassitudini
dabitur ( quo pariter erit semis columnx ) rursus altitudine luminis in
duodecim partes divisa , ex iis quinque & dimidia ostii latitudini tribuan¬
tur in imo , ac si lumen altum fuerit ad sexdecim pedes , in summo con¬
trahatur antepagmenti tertia parte -, si vero extolletur ab imo a sexdecim
pedibus ad pedes viginti quinque , superior pars luminis contrahatur octa¬
va antepagmenti parte : ostia reliqua , quo fuerint altiora , ad perpendicu¬
lum exigi debent . Antepagmenti cymatium sit sexta ipsius ' pars . Quod
restat , prxter cymatium,in partes duodecim dividatur j ex iis tres tribuantur

primx

primae fascia? , quatuor secunda? , quinque tertia? , quas fascias auctor ap¬
pellat corsas ) ea ?que corsa? habebunt infra fe astragalos , quibufcum con¬
currant circum . Supercilii , quod pro epistylio supra antepagmenta est ,
altitudo fiat , quanta crassitudo est in summa antepagmentorum parte ,
eafque supercilium symmetrias habeat , quas ipsa antepagmenta . Hvperti-
rum , seu zophorus , supra supercilium fiet , in coque sima scalptura multi¬
plex foliorum varietas ca?letur , quod fiet etiam sub corona . Cymatium
Doricum in modum canalis efformabitur , sub quo sculpetur commemora¬
tus astragalus - tum supra cymatium ipsum corona plana collocanda est ,
qua? & ejusdem erit altitudinis , & ad libellam posita cum superiore parte
capitulorum , qua? sunt in porticu , hoc est tam alta , quanta est altitu¬
do a capituli astragalo usque ad abacum . Planam dicit Auctor , ut in-
telligamus , eam fieri debere simplicem , & sine scalptura : ejus projectu¬
ra erit supercilii altitudini a?qualis ; corona? hujus cymatium ejuldem sit
altitudinis , ut dixi , atque ad libellam cum abaco capitulorum , qua? in
columnis porticus facta fuerint - adeo ut abacus ipse pro cymatio sit ipsius
coronae. Ancones, hoc est , mensula? dextra laevaque fient , altaeque erunt ah
ima coronae parte ad imum supercilium j in parte inferiore a quarta ad tertiam
serme partem contrahentur : quae contractura pro diminutione ostiorum adhi¬
beatur , quemadmodum licet ex Figura , quam pag. 330, videre est , intelligere.

A Nimadvertere hoc loco praestabit,in eadem Figura pagina?330.ab li¬neis mortuis ( ut appellant ) live ab lineis , quae punctis designata?
sunt , demonstrari partim proportionem luminis forium , partim crailitiem
-antepagmentorum , partim zophorum , & astragalum , qui in lineis ad li¬
bellam , atque in mensuris convenit cum capitulis , & cum Volutarum
oculis . Distinguuntur tum cymatium lesbium , tum corona plana cum suo
cymatio conveniente cum crassitie & altitudine abaci capitulorum . De¬
monstrantur proterea ancones referendi ad columnarum imminutionem.

Vamvis lumen ostii a Vitruvio descripti majus sit mediano interco-
lumnio , nemo tamen jure dixerit , id absurde factum esse, aut igno¬

ranter . Qui enim Vitruvii scripta paulo diligentius perpenderit , facile in-
telliget , ea & cum veritate magnopere cohorere , & ab omni errore esse
longe remota . Sed imperitia nostrorum temporum in causa est , cur ali¬
quando de Vitruviana doctrina dubitemus . Ergo etsi commemorati lumen
ostii mediano intercolumnio majus esset , ajo tamen , nihil absurdi fore .
Et sane liceat mihi qua?rere , sitne Romanum Pantheon a?des perantiqua
opus prostantis architecti, - sintne ejus ornamenta venusta , & docte elabo¬
rata ? id nemini vel negare , vel dubitare fas est . Non ergo in ostii Ionici

deformatione

deformatione Vitruvius erravit . Nam in Pantheo lumen ostii mediano
porticus intercolumnio majus est , & quidem crailitudine unius columnae
majus . Alia praeterea venusta templa afferri possent , quorum lumen ostii
majus est intercolumnio mediano ; sed instar omnium esse Pantheon potest •
Ac facile mihi quidem esset rationes afferre , quamobrem tum in Pantheo,
tum in aliis templis ejusmodi sit majus mediano intercolumnio ostiorum
lumen : sed finem faciam , idque peritioribus architectis cognoscendum
remittam .

Fig. XXI.

A. Caput superius.

E. Caput inferius ..

F. Tympanum .'

B. Scapi cardinales

Ab lineis mortuis
demonstratur ex¬
plicatio verborum
Vitruvii , qui ait ;
Super medtum me-

centur.

H. Impages

/ o *

uti scapi cardinales sint ex
altitudine luminis totius
duodecima parte .. Inter
duos scapos tympana ex
duodecim partibus habeant
ternas partes . Impagibus
dißributiones ita fient  ,
uti , divisis altitudinibus in
partes quinque , dua supe¬
riori 3 tres inferiori desi¬
gnentur Super medium
medii impages collocentur,
ex reliquis alii in summo,
alii in imo compingantur.
Latitudo impagis fiat tym¬
pani tertia parte } cyma¬
tium sexta parte impagis .
Scaporum latitudines im¬
pagis dimidia parte . Item
replum de impage dimi¬
dia & sexta parte scapi
qui sunt ante secundum
pagmentum , dimidium im¬
pagis confiituantur .

O Stia igitur compo¬nentur ac fient in
modum hunc . Scapicar-
dinales fiant hoc ordine,
ut ( Fig. XXI. ) di¬
visa totius luminis alti¬

tudine

tudine in partes duodecim , ex his una fit scapis ipsis , quibus singulis
bini cardines sunt affixi , alter in imo , alter in summo , circum quos car¬
dines , dum aperiuntur , claudunturve , valvae torquentur . Tum distributo
inter duos scapos intervallo , quae est luminis latitudo , in partes duode¬
cim , singulis tympanis terna : partes designabuntur ; atque ita distributis
duodecim partibus quatuor tympanorum latitudinis constitutae erunt . Im-
pagum distributiones , hoc est fasciae, quae circum ambiunt tympana , ira
fient , ut altitudo totius luminis dividatur in partes -quinque , quae erit
altitudo quinque tympanorum , quorum duo superiora , tria inferiora sunt.
Super medium medii impages collocentur ,  hoc est super medium linearum
dividentium quatuor tympana collocabitur medium impagum , aliae impa¬
ges omnibus tympanis in superiore , & inferiore parte affigentur . Harum
impagum latitudo fiet ex tertia parte tympani ; impagis cymatium sexta
pars ejus erit . Ostii scapi tum superiores , tum inferiores dimidia impage
lati erunt . Item replum de impage dimidia & sexta parte. Replum ea pars
est ostii , quae replicatur , seu quae obtegitur parte altera , dum fores clau¬
duntur . Replum hoc ex dimidia sextaque parte impagis fiet . Scapi ante,
-& secundum antepagmenta ( quae accipiuntur hoc loco pro antis , nostri
Antiporte , vel Pilaflrate appellant , hoc est lapideum ornamentum circum
fores confectum ) dimidia impage fient ; quae dimidia impages , seu scapi
foribus clausis circum antepagmentum protendentur tangentes ipsas impa¬
ges . Veteres nonnunquam impages hasce adhibuerunt simplicesac  sine
ullis ornamentis , nonnunquam folia insculpserunt , ac sub iplarum cymatiis
astragalos , in tympanis signa , & aliquando etiam animalia srondesque
caelaverunt } quemadmodum in praesens quoque hujusce rei aliqua vestigia
exstant in vestibulo templi Romuli ac Remi , ut placet nonnullis , vel , ut
placet aliis , Castoris & Pollucis ; appellatur nunc templum Sanctorum
Cosmoe & Damiani , quod non longe distat ab arcu Lucii Septimii . Habet
aedes illa fores bipatentes aereas multiplici foliorum scalptura distinctas ,
ut diximus . Romanorum quoque Pantheon aeream januam habet biforem ,
ac praeterea aliam minorem , ipsam quoque aeream , qua itur ad scalas,
hinc ad vestibulum , quod aedem totam ambit . Aliae sunt Romae templo¬
rum aereae januae , quas silentio praetermittimus : neque enim refert singu¬
las recensere.

«I

UI

s

m

E Tsi audivi saepe multos conqueri,fieri nullo modo posse,ut ex Vi¬truvii scriptis ratio deformandae Ionici capituli Volutae colligatur ,
quae toties praestantiffimorum virorum ingenia torsit , non ideo tamen me
res absterruit , quin opus quanta maxima cura potui tentarem , in eoque
ponerem quidquid temporis licuit surripere tum primarii hujusce urbis

Templi

i»-

Templi fabricae, tum aliis multis occupationibus , quibus distinebar totus;
& adhuc distineor , propter demandatam mihi ab Illustritbmo Duce Guillel-
mo curandarum aedium tuarum provinciam , qui incredibili quodam amore
ac studio , a Majoribus tuis ve luti per hsereditatem accepto , pulcherrimam

. Architecturae disciplinam prosequitur . Re tota igitur cum Ludovico Fer¬
rario viro Mathematicarum disciplinarum peritissimo , ac in scriptis Vi-
truvianis praecipue versatissmo , communicata , videor mihi tandem satis
luculenter illustrasse , captuique pervium reddidisse , quidquid antea mul¬
tis obscurum , & impervium creditum est . Ajo tamen , tum in eodem ca¬
pitulo , tum in locis aliis Operis Ionici me partes alias offendisse tanto
etiam Voluta ipsa difficiliores , quanto minus cognitas , atque suspectas .
Cum enim capituli ipsius ratio habita fit facilis , ac probe intellecta , fi
excipiatur Voluta , neque tamen intellecta probe fuerit ».ab ullo , qui de
illa scripserit , manifestissime, ut ego quidem opinor , occultissimam ibi
latuisse difficultatem apparet , haud aliter ab iis , qui in Vitruvium scri¬
pserunt , praetermissam, quam soleat quandoque a medico negligi abdita
aegritudo aliqua , qua: ignorata pariter & neglecta -demum extremam per¬
niciem aegroto importer . Igitur cum naturalis diligentia non omnes ar¬
tes , scientias ac disciplinas uni infuderit , sed rerum omnium prae¬
cepta omnibus distribuerit , Te in primis , Vir Illustrissime ac Reverendis¬
sime , deinde eos omnes , qui forte meas ha Ice lucubratiunculas legerint ,
enixe oro obtestorque , ut fi quid a me dictum fuerit aut supervacaneum,
aut explicatum infeliciter , apud Grammaticos venia me dignum putetis :
non enim ut Rhetor peritus , vel ut Grammaticus in grammatico ludo
caste loquendi regulis excultus , sed tanquam Architectus hoc litterarum
genere instructus , obscura ac difficilia de Opere Ionico Vitruvii praecepta
Superis bene juvantibus , illustranda atque explananda suscepi.

FINIS.



* * ***

i 1- .
r:

* « Wrr

I ,V-f..*.'*~- '** >*^

«dK -L̂ M
!-.«v* iivi VxSzii

tÄtiSÄKa **

•-i . ^ «Ls ^ rTM
■ ■ /.■»'! - ■I
I -. , LKk’iS ;? ^

*ay .-.*i£4vi*$ 3 $w91 '<■' ? V ". .- . ’̂S>,
« ' 4i’rs»« **■*s *kipV i ■ ,i>i*»

MM

Jl vv*. 41 . * w‘i w -JiJiV?.1“ -.i
fl -"-»i&9y >s6 »<M| 9 ?.

s -MMk

